
7, అక్టోబర్ 2026, బుధవారం భారత్ సమాచార్

లైసెన్స్ లేకపోవడంతో హోటల్ మూసివేతకు నోటీసు

భారత్ సమాచార్, మెదక్ జిల్లా: ఫుడ్ సేఫ్టీ  నిబంధనలకు

అవసరమైన లైసెన్స్ లేకపోవడంతో రామాయంపేట

జాతీయ రహదారిపై ఉన్న ఆధ్యా గ్రౌండ్ హోటల్‌ను
మూసివేయాలని నోటీసు జారీ చేసినట్లు  మెదక్ ఫుడ్ సేఫ్టీ

అధికారి స్వదీప్ కుమార్ తెలిపారు.

మంగళవారం నిర్వహించిన ఫుడ్ సేఫ్టీ  తనిఖీల్లో భాగంగా

అధికారులు హోటల్‌లో తనిఖీలు చేపట్టారు. ఈ సందర్భంగా

హోటల్‌కు సంబంధించిన లైసెన్స్ వివరాలను

పరిశీలించగా.. నిబంధనల ప్రకారం అవసరమైన ఫుడ్ సేఫ్టీ

లైసెన్స్ లేదని గుర్తిం చినట్లు  అధికారి తెలిపారు. దీంతో

హోటల్‌ను మూసివేయాలని యాజమాన్యానికి నోటీసు

జారీ చేసినట్లు  చెప్పారు.

ఆహార వ్యాపార నిర్వాహకులు తప్పనిసరిగా ఫుడ్ సేఫ్టీ

నిబంధనలు పాటించాలని స్వదీప్ కుమార్ సూచించారు.

అవసరమైన లైసెన్సులు పొందిన తర్వాతే వ్యాపార

కార్యకలాపాలు నిర్వహించాలని తెలిపారు. ప్రజలకు

నాణ్యమైన, సురక్షితమైన ఆహారం అందించేలా హోటళ్లు ,

రెస్టా రెంట్ల యాజమాన్యాలు నిబంధనలు పాటించాలని

కోరారు.

నిబంధనలు ఉల్లంఘించే వ్యాపార సంస్థ లపై ఫుడ్ సేఫ్టీ

చట్టం ప్రకారం చర్యలు తీసుకుంటామని స్వదీప్ కుమార్

హెచ్చ రించారు.

